
Broj: 08-02-07/2-11-2-529-55/22
Dana: 11.05.2022.godine

Na osnovu člana 70. stav (1), (3) i (6), u vezi sa odredbama Pravilnika o postupku dodjele ugovora o uslugama iz Aneks II. Dio B Zakona o javnim nabavkama („Službeni glasnik BiH“, broj 66/16), u postupku javne nabavke "Pružanje usluga tehničkog pregleda vozila Policijske uprave I Zenica i MUP-a – sjedište, na području Grada Zenica", policijski komesar Uprave policije Ministarstva unutrašnjih poslova Zeničko-dobojskog kantona, d o n o s i:

О D L U K U
o poništenju  postupka nabavke - "Pružanje usluga tehničkog pregleda vozila Policijske uprave I Zenica i MUP-a  -  sjedište, na području Grada Zenica"     

 Član 1.

Poništava se postupak javne nabavke za "Pružanje usluga tehničkog pregleda vozila Policijske uprave I Zenica i MUP-a – sjedište, na području Grada Zenica", iz razloga što nijedna od primljenih ponuda nije prihvatljiva  - član 69. stav (2) tačka d) Zakona o javnim nabavkama Bosne i Hercegovine.

Član 2.

Za izvršenje ove Odluke zadužuje se i ovlašćuje Sektor za materijalno-finansijske poslove.

Član 3.

Ova Odluka objaviće se na web-stranici ugovornog organa (www.mupzdk.gov.ba), u skladu sa članom 70. stav (6) Zakona o javnim nabavkama.

Član 4.

Odluka stupa na snagu danom donošenja, i dostavlja se svim ponuđačima koji su učestvovali u postupku javne nabavke, u skladu sa članom 71. stav (2) Zakona o javnim nabavkama.

O B R A Z L O Ž E NJ E

Postupak javne nabavke pokrenut je Odlukom o pokretanju postupka javne nabavke broj: 08-02-07/2-11-2-529/22 od 23.02.2022.godine, za nabavku usluga iz Aneksa II. Dio B Zakona o javnim nabavkama.

Javna nabavka provedena je putem Poziva za dostavu ponuda za "Pružanje usluga tehničkog pregleda vozila Policijske uprave I Zenica i MUP-a – sjedište, na području Grada Zenica" broj: 08-02-07/2-11-2-529-12/22 od 28.02.2022.godine, koji je dana 28.02.2022.godine objavljen na web stranici ugovornog organa (www.mupzdk.gov.ba).

Procijenjena vrijednost nabavke na dvogodišnjem nivou iznosi 12.300,00 KM bez PDV-a.

Poziv za dostavu ponuda dostavljen je ponuđačima: "OSING" d.o.o. Sarajevo, "AUTOCENTAR BH" d.o.o. Sarajevo, Podružnica Zenica,  "AGRAM" d.o.o. Ljubuški i "Autoinspekt" d.o.o. Zenica.
U pozivu su tražene usluge vršenja tehničkog pregleda niže navedenog:

            a) 57 putničko motorno vozilo – M1 (17 pmv-benzin, ostalo dizel), 

            b) 1 autobus (M3-Autobus oznaka iz saobraćajne dozvole),

            c) 7 teretnih vozila – N1,

            d)  2 motora "BMW- L3 (benzin),

            e)  2 motora "PIAGGIO-L1 " (benzin),

            f)   2 motora "SUZUKI"-L3 (benzin).

Iz dostavljenih ponuda utvrđeno je sljedeće:

- da su se do roka određenog za dostavljanje ponuda koji je istekao dana 30.04.2022.godine, za "Pružanje usluga tehničkog pregleda vozila Policijske uprave I Zenica i MUP-a – sjedište, na području Grada Zenica", 3 (tri) ponuđača prijavila na predmetno javno nadmetanje i to ponuđači: "AUTOCENTAR BH" d.o.o. Sarajevo, "ASA ASISTANCE" d.o.o. Sarajevo i "OSING" d.o.o. Sarajevo.

- da dostavljene ponude nisu prihvatljive iz sljedećih razloga:

- ponuđač "OSING" d.o.o. Sarajevo dostavio je ponudu broj: 01-1173/22 od 07.03.2022.godine, protokopisanu kod ovog ugovornog organa pod brojem 08-02-07/2-11-2-529-15/22 od 10.03.2022.godine, naslovljenu na Policijsku upravu Zenica, uz navođenje da se ista dostavlja prema Pozivu broj: 08-02-07/2-11-2-529-1/22, što je Poziv za dostavljanje ponuda za usluge tehničkog pregleda vozila Policijske stanice Breza. 

Zatim je dostavio drugu ponudu broj: 01-2006/22 od 19.04.2022.godine, na kojoj nije navedeno za koju policijsku stanicu se ponuda dostavlja. 

Dalje, u obje navedene ponude navedeno je 9 identičnih tačaka pod nazivom "Putničko M1" vozilo i za svaku stavku naveden je iznos od 90,83 KM sa PDV-om.  

Dakle, obje ponude nisu dostavljene u skladu sa Pozivom za dostavljenje ponuda broj: 08-02-07/2-11-2-529-12/22 od 28.02.2022.godine, što je Poziv za dostavljanje ponuda za usluge tehničkog pregleda vozila Policijske uprave I Zenica i MUP-a – sjedište, na području Grada Zenica", tačnije u istima nisu naznačene tačke - stavke iz pomenutog Poziva, kako je traženo (a,b,c....). Shodno navedenom ovaj ugovorni organ dostavljene ponude ponuđača "O SING" d.o.o. Sarajevo smatra neprihvatljivim.

- ponuđač "AUTOCENTAR BH" d.o.o. Sarajevo, dostavio je 2 (dvije)  ponude različite sadržine, i to jednu ponudu putem maila od 14.04.2022.godine, protokolisanu kod ovog ugovornog organa pod brojem: 08-02-07/2-11-2-529-36/22 od 15.04.2022.godine i drugu ponudu dostavljenu putem pošte, protokolisanu kod ovog ugovornog organa pod brojem: 08-02-07/2-11-2-1022/22 od 28.04.2022.godine, što je u suprotnosti sa odredbama člana 57. stav (3) Zakona o javnim nabavkama BiH, kojim je propisano da svaki ponuđač može podnijeti samo jednu ponudu.
- ponuđač "ASA ASISTANCE" d.o.o. Sarajevo, dostavio je 2 (dvije)  ponude i to ponudu pod brojem 1-4177/22 od 11.03.2022.godine naslovljenu za pružanje usluga tehničkog pregleda vozila Ministarstva unutrašnjih poslova Zenica po Pozivu Ministarstva broj: 08-01-03/1-11-2-647-1/22, međutim u istoj je dostavljena Tabela za usluge tehničkog pregleda za vozila iz Poziva Uprave policije broj: 08-02-07/2-11-2-529-12/22, i drugu ponudu broj: 1-4178/22 od 11.03.2022.godine naslovljenu za pružanje usluga tehničkog pregleda vozila Ministarstva unutrašnjih poslova Zenica - Uprava policije u vezi sa Pozivom Uprave za pružanje pomenutih usluga broj: 08-02-07/2-11-2-529-12/22, u kojoj je sadržana također Tabela za usluge tehničkog pregleda za vozila iz Poziva Uprave policije broj: 08-02-07/2-11-2-529-12/22, što je u suprotnosti sa odredbama člana 57. stav (3) Zakona o javnim nabavkama BiH, kojim je propisano da svaki ponuđač može podnijeti samo jednu ponudu.
Slijedom navedenog, primjenom člana 69. stav (2) tačka d) Zakona o javnim nabavkama Bosne i Hercegovine, оdlučeno je kao u izreci ove Odluke.
PRAVNA POUKA:

Svaki privredni subjekat koji ima ili je imao interes za dodjelu ugovora o javnoj nabavci i koji učini vjerovatnim da je u konkretnom postupku javne nabavke bila ili je mogla biti prouzrokovana šteta zbog postupanja ugovornog organa, a koja se u žalbi navodi kao povreda ovog zakona i podzakonskih akata od strane ugovornog organa u postupku javne nabavke, ima pravo uložiti žalbu ugovornom organu na postupak u pisanoj formi najkasnije u roku od 10 (deset) dana оd dana prijema ove odluke.

Žalba se izjavljuje Uredu za razmatranje žalbi Bosne i Hercegovine, putem ugovornog organa u pisanoj formi direktno, elektronskim putem ili preporučenom poštanskom pošiljkom.

DOSTAVLJENO:

Ponuđači,1x-

2.   Sektor za mat.-fin.poslove, 1x.- 
3.  Spis,1x.-                                                                            

                                                                                                       POLICIJSKI KOMESAR

                                                                                            GENERALNI INSPEKTOR POLICIJE

                                                                                                                 Rusmir Šišić  

